
A reproducion

A reproducién é unha das funcidns vitais dos seres vivos xunto ca de nutricién
e a de relacién. E fundamental para a continuidade da especie. O proceso
implica a unién de células reprodutivas femininas e masculinas que da lugar a
un novo ser. Inférmate a continuaciéon sobre os aparellos e érganos implicados:

Aparello reprodutor feminino

O aparello reprodutor feminino é o conxunto de 6rganos que permiten a
reproducién nas mulleres. Estes érganos producen as células reprodutivas e, no
caso de embarazo, crean un ambiente adecuado para o desenvolvemento do
novo ser. Este aparato estd conformado
por unha parte interna e outra externa.

Trompas de Falopio

Na parte interna atdépanse:

« Os ovarios: son dous érganos
redondeados encargados de
producir os évulos, que son as
células reprodutoras femininas.

* As trompas de Falopio: son dous condutos musculares que comunican
0s ovarios co Utero.

¢ O utero: é unha especie de bolsa muscular onde pode desenvolverse o
novo ser se o 6vulo é fecundado. A parede do Utero cambia ao longo de
cada mes para prepararse para un posible embarazo.

« A vaxina: é o conduto que conecta o Utero co exterior do corpo. E por
onde se expulsa ao exterior o sangue menstrual e, no caso de embarazo,
o lugar por onde sae o bebé. .

Na parte externa atdépanse:

A parte externa do aparello reprodutor feminino é a
vulva, onde se atopan: o monte de Venus, o clitoris,
os labios maiores, os labios menores e a saida da
vaxina. Todos eles tefien a funcién de protexer o |

aparato reprodutor feminino. .

Uretra

Funcionamento do aparello reprodutor feminino

Cada mes, un 6évulo maduro é liberado por un dos ovarios e viaxa polas
trompas de Falopio, onde pode ser fecundado por un espermatozoide, ata
chegar ao utero.

« Se o dvulo é fecundado comeza a desenvolverse o novo ser.

e Se o ovulo non é fecundado, expulsase ao exterior durante a
menstruacion.

Este proceso é fundamental para a reproducién humana e é o inicio da vida.

Aparello reprodutor masculino

O aparello reprodutor masculino é o conxunto de 6rganos que permiten a
reproducion nos homes. Estes érganos producen as células reprodutivas
masculinas chamadas espermatozoides e permiten o seu transporte féra do
corpo. As partes do aparello reprodutor masculino son:

« Os testiculos son dous pequenos drganos externos de forma
redondeada que estan cubertos por unha bolsa de pel chamada escroto.
Situanse debaixo do pene e son os encargados de producir os
espermatozoides.

lo urinari Vesicula seminal

O epididimo é o lugar onde !
maduran os espermatozoides. \ A

\
Conduto deferente ——.

* Os condutos deferentes son uns
tubos polos que circulan os
espermatozoides dende os
testiculos ata a prostata.

\r\—Epld|d1mo

3 { : 1) \__ préstat
- A préstata, a vesicula seminal : )\# S scroto o

e a glandula bulbouretral son Testiculos —/
unhas glandulas que producen un liquido chamado seme. Este liquido
serve de alimento e axuda ao movemento dos espermatozoides.

« O pene é un 6rgano externo que ten forma cilindrica e encargase de
transportar o seme féra do corpo.

e A uretra é un conduto que permite a saida dos espermatozoides sen que
se mesturen coa ourina.

Funcionamento do aparello reprodutor masculino

Os testiculos producen constantemente espermatozoides, que pasan ao
epididimo onde maduran. Unha vez maduros, viaxan polos condutos deferentes
cara a préstata, a vesicula seminal e a glandula bulbouretral que engaden
fluidos para formar o seme. O seme é conducido pola uretra, situada no pene,
cara o exterior.

Este sistema esta perfectamente sincronizado para cumprir coa funcién
reprodutiva, garantindo que os espermatozoides cheguen ao sistema
reprodutor feminino durante a fecundacion.

A menstruacion ou regra

A regra ou menstruacion é a fase do ciclo menstrual na que o Utero
desprende a sUa capa interna, o endometrio, xunto co évulo non fecundado, en
forma de sangue premenstrual. Esta fase adoita durar entre 3 e 7 dias, nos que
é frecuente sentir certas molestias.

A primeira menstruacion (menarquia) aparece arredor dos 12 anos, ainda
que isto pode variar xa que cada nena ten o seu ritmo, podendo ser entre os 9
e 0s 16 anos. Esta primeira regra vén acompafiada do desenvolvemento dos
peitos, a aparicion do pelo nas axilas e na pube asi como secrecién vaxinal
clara ou branca nos meses previos.

Durante os dias de regra pdédense empregar compresas, tampdns, bragas ou
copas menstruais. Depende de cada nena ou muller escoller o que lle sexa
mais cémodo.

A cantidade de sangrado tamén varia dunhas persoas a outras, ou duns meses
a outros.

O sindrome premenstrual é un conxunto de sintomas que poden aparecer
antes ou durante a regra, como cambios de humor, inchazén, acne ou cansazo.
Estes sintomas son diferentes en cada persoa. Moitas delas experimentan dor,
molestias ou cdlicos durante a menstruacidn, especialmente nos primeiros
dias. Aplicar calor na zona ou, incluso, tomar analxésicos pode axudar a aliviar
esas molestias. Se a dor é intensa, é recomendable consultado co médico.

O fin da menstruacién chega coa menopausa, que adoita ser entre os 45 e os
55 anos.

4 o

O ciclo menstrual

O ciclo menstrual fai referencia ao conxunto de cambios que ocorren no
corpo dunha muller cando se estdn a preparar para unha posible fecundacion.
Dura aproximadamente 4 semanas (28 dias), ainda que pode variar entre 3 e 5
semanas. Ao comezo é frecuente que os ciclo non sexan regulares.

O ciclo menstrual dividese en 4 fases:

1. Fase de menstruacion ou regra ( 1 - 5 dias aprox.)

Cando o 6vulo sen fecundar chega ao ovario, a capa que recobre o Utero por
dentro, chamada endometrio, despréndese ocasionando o sangue menstrual. A
menstruacion pode durar de 3 a 7 dias nos cales podes experimentar tamén
cambios a nivel emocional tales com fatiga, sensibilidade nos senos, célicos ou
alteraciéns no estado de animo (irritabilidade ou sensibilidade emocional).

2. Fase folicular (1 - 14 dias aprox.)

Nos ovarios comezan a madurar varios évulos, pero sé un chegara a completar
o proceso. O endometrio rexenérase e comeza a engrosarse para poder acoller
un évulo fecundado (embrion). Neste momento aumenta a producién de
estréxenos, que son unhas hormonas moi importantes na menstruacién. Nesta
fase pode experimentarse unha maior enerxia, motivacién e vitalidade.

3. Fase de ovulacion (dia 14 aprox.)

O 6vulo maduro é liberado polo ovario e comeza o percorrido ata o Utero. Se
nese momento hai espermatozoides na trompa de Falopio, pode producirse a
fecundacién. Por iso, esta fase é a de maior probabilidade de embarazo. Nela
pode experimentarse un aumento do libido, cambios emocionais intensos e
alteraciéons no fluxo vaxinal.

4. Fase lutea (15 - 28 dias aprox.)
O 6vulo chega ao Utero.
o Se non é fecundado, o corpo deixa de producir certas hormonas e o

endometrio comeza a deteriorarse e despréndese ocasionando un
novo sangrado e reiniciando asi o ciclo menstrual.

o Se o ovulo é fecundado, aléxase na parede do Utero e comeza a
desenvolverse o embridn, sen producir o sangrado ata completar todo
0 proceso de embarazo.

Nesta fase IUtea poden aparecer unha maior sensibilidade dos senos, cambios
na pel e maior cansazo.

Descubre como seguir o teu ciclo menstrual

Na actualidade dispofiemos de diferentes aplicaciéns informaticas para
ordenadores, teléfonos e tabletas, que facilitan o rexistro e o seguimento do
ciclo menstrual. Isto é necesario para posibles consultas médicas nas que
deben cofecer a data da ultima regra, a duracién e caracteristicas da mesma,
entre outros, e asi detectar posibles alteraciéons no teu ciclo.

A fecundacion e o parto

E o proceso no que o évulo (célula feminina) se une co espermatozoide (célula
masculina).

Fases da fecundacion

A muller libera un évulo ao mes, na fase de ovulacién, que viaxa polas
trompas de Falopio, mentres que o home libera milléns de
espermatozoides coa exaculacién.

¢ Durante a unién sexual entre a muller e o home, o home deposita na
vaxina da muller os espermatozoides.

« Estes viaxan da vaxina ao Utero e ascenden polas trompas de Falopio.

« Na trompa de Falopio, os espermatozoides atépanse co évulo e se algun
deles logra entrar nel dise que este foi fecundado e da lugar ao cigoto.

« O cigoto descende pola trompa de Falopio ata o uUtero.

* Neste percorrido o cigoto dividese en moitas células nun proceso
chamado mitose. Despois de 5-6 dias, o embrién convértese nunha masa
de células organizadas chamada blastocisto.

« Ao chegar ao Utero, o embrién adhirese & parede do mesmo, iniciando asi
0 proceso de embarazo.

Embarazo

E o periodo no que o embrién se desenvolve dentro do Utero da nai ata o
nacemento do bebé, uns 9 meses despois.

Ao cabo duns dias, o embridn separase da parede do Utero e férmase a
placenta, a cal lle vai a proporcionar os nutrientes e o osixeno necesario ao
embrién mediante o corddn umbilical asi como eliminara os refugallos e
protexera ao embrion.

Dentro do Utero, o bebé esta rodeado do liquido amnidético que esta contido
dentro do saco amniético, o cal permite protexer ao bebé, manter a
temperatura e favorece o seu desenvolvemento.
Etapas do embarazo:
* Primeiro trimestre (0-3 meses):
o O cigoto transférmase en embridn.
o Férmanse os primeiros érganos.
o Comeza a latexar o corazén.
 Segundo trimestre (3-6 meses):
o O embrién pasa a chamarse feto.
o Comeza a moverse dentro do utero.
o Desenvolve os dedos, a cara e o pelo.
» Terceiro trimestre (6-9 meses):
o Continla medrando e desenvolvéndose.
o O bebé comeza a prepararse para nacer.

o Colécase nunha posicién axeitada para o parto.

Parto

O parto é o momento no que nace o bebé. Este pode ser natural (o bebé sae
pola vaxina coa axuda das contracciéns do Utero) ou pode unha cesarea (os
médicos fan unha incisién na barriga da nai para sacar ao bebé).

Na maioria dos casos, o parto comeza coas contraccions e a dilataciéon do
Utero. O saco amnidtico rémpese e sae ao exterior todo o liquido amnidtico que
contifa, é o que se cofiece como «romper augas». Cando o Utero estea
completamente dilatado o bebé desprazarase ata a vaxina e saira ao exterior,
primeiramente sae a cabeza e despois o corpo. Este € o momento de
nacemento do bebé. Despois diso, o0 médico corta o cordén umbilical e o bebé
comeza a respirar por si mesmo. A muller seguird sentindo contracciéns ata
gue se desprenda por completo a placenta e o bebé recibird os primeiros
coidados.

7HO0

A puberdade

A puberdade é unha etapa do desenvolvemento humano na que o corpo dos
nenos e nenas experimenta cambios fisicos, emocionais e sociais para
converterse en adultos. Adoita comezar entre os 8 e 0s 14 anos.

Cambios fisicos

Algulns dos cambios fisicos mais destacados incllen:

+ Desenvolvemento dos érganos reprodutivos: nas nenas, o inicio da
menstruacion; nos nenos, a producidon de espermatozoides.

« Crecemento do pelo corporal: aparicién de pelo nas axilas, nas pernas e
na zona xenital.

« Cambios na pel: posible aparicion de acne debido a actividade hormonal.

« Modificaciéns na estrutura corporal: nas nenas, ancheamento das
cadeiras e crecemento do peito; nos nenos, aumento da musculatura e
cambios na voz.

O corpo experimenta transformaciéns significativas que requiren de coidados,
tales como:

« Hixiene persoal: o aumento da sudacién fai necesario o uso de
desodorizante e unha rutina de aseo regular.

« Coidados na pel: a aparicién do acne pode requirir dunha limpeza facial
adecuada e, nalguns casos, consulta dermatoldxica.

» Saude reprodutiva: é importante cofiecer o funcionamento do corpo e os
cambios que se experimentan.

En canto as enfermidades mais comuns atopamos as seguintes:

« Infecciéns cutaneas: como acne severo ou irritaciéns da pel.

 Problemas hormonais: alteraciéns no ciclo menstrual ou crecemento
irregular.

« Infeccidéns urinarias: derivadas de habitos hixiénicos inadecuados.

Cambios emocionais

Os cambios hormonais tamén afectan ao estado emocional e a percepciéon de
si mesmos. Alguns aspectos clave inclden:

» Maior sensibilidade emocional: cambios de humor frecuentes.

» Egocentrismo e busca de identidade: necesidade de definir quen son e
como se relacionan os demais.

+ Aumento da independencia: desexo de tomar decisiéns propias e
cuestionar as normas.

« Descubrimento de novos sentimentos: atraccién cara outras persoas e
desenvolvemento de afectos mais profundos.

Todos estes cambios poden influir na satde mental dos estudantes e para o
seu coidado debemos prestar atencién aos seguintes aspectos:

 Sensibilidade emocional: cambios de humor frecuentes e sentimentos de
inseguridade.

* Niveis de estrés e ansiedade: a presién social e os cambios fisicos poden
Xerar preocupacions.

« Autoestima e imaxe corporal: é importante fomentar unha visién positiva
do propio corpo.

As enfermidades mais comuns nesta etapa estan relacionas con:

« Ansiedade e estrés escolar: relacionado coas expectativas académicas e
sociais.

« Trastornos da alimentacién: como anorexia ou bulimia, derivados da
presién estética.

« Depresién na adolescencia: pode manifestarme con illamento ou falta de
motivacion.

Cambios sociais

A puberdade tamén implica transformaciéns na maneira en que 0s nenos e
nenas interactdan co seu entorno:

» Maior influencia do grupo de amigos: a opinién dos compafieiros cobra
mais importancia.

* Interese por novas relaciéns: desenvolvemento de vinculos afectivos
mais complexos.

« Maior conciencia sobre normas sociais: reflexién sobre valores, respecto
e convivencia.

« Uso de redes sociais e tecnoloxia: establécense referentes que non son
reais ou estan distorsionados.

Ademais diso, é importante a prevencidon de enfermidades e o
establecemento de habitos saudables tales como:

« Alimentacién equilibrada, actividade fisica e descanso adecuado.

» Uso responsable das redes: prevencion do acoso e da exposicién a
contidos inadecuados.

« Educaciéon en enfermidades e infeccidns de transmision sexual (ETS e
ITS): informacién adaptada a idade e medidas de prevencién.

Atribucidon dos recursos incorporados ao documento

Recursos incorporados por orde de aparicién e paxina:
Paxina 2:

Obra derivada (proxecto cREAgal) a partir de Jmarchn. Scheme female reproductive non-labels.
(CC BY SA 3.0)

Obra derivada (proxecto cREAgal) a partir de Anatomy Note. Mons-pubis-anatomical-location-
in-female-reproductive-system. (CCQ 1.0)

Paxina 3:

Obra derivada (proxecto cREAgal) a partir de Giada De Zen. Apparato riproduttore maschile-es.
(CC BY SA 4.0)

